
1 Sjá m.a. 1. gr. laga nr. 39/1971, um utanríkisþjónustu Íslands, og 9 tl. 12. gr. reglugerðar nr. 177/2007, um 
Stjórnarráð Íslands.
2 Auk aðalræðismanna starfa u.þ.b. 250 ólaunaðir ræðismenn Íslands út um allan heim. Standa þeir oft að 
minni landkynningarverkefnum og aðstoða íslenska viðskiptamenn.

2.0 Utanríkisþjónustan
Utanríkisráðuneytið er sá vettvangur sem löggjafinn hefur falið almennt hagsmunagæslu- 
og kynningarhlutverk íslenskra málefna á erlendri grundu.5

Skipta má utanríkisþjónustunni í tvennt: sendiráð, fastanefndir og ræðisskrifstofur og utan-
ríkisráðuneytið. 

2.1 SENDIRÁÐ, FASTANEFNDIR OG RÆÐISSKRIFSTOFUR 

2.1.1 SENDIRÁÐ 
Samtals 17 sendiráð eru starfrækt í eftirtöldum löndum þar sem fram fer öflug kynningar-
starfsemi á Íslandi: Austurríki, Bandaríkjunum, Belgíu (sér um samskipti við Evrópu-
sambandið), Bretlandi, Finnlandi, Frakklandi, Danmörku, Indlandi, Ítalíu, Japan, Kanada, 
Kína, Noregi, Þýskalandi, Rússlandi, Suður-Afríku og Svíþjóð.

2.1.2 AÐALRÆÐISMANNASKRIFSTOFUR2

Þrjár aðalræðismannaskrifstofur eru starfræktar á vegum utanríkisþjónustunnar: í Þórs-
höfn, New York og Winnipeg þar sem einnig fer fram mikið kynningarstarf. 

2.1.3 FASTANEFNDIR
Á eftirtöldum stöðum eru fastanefndir: COE (Permanent Representation of Iceland to the 
Council of Europe), staðsett í Frakklandi.  Sameinuðu þjóðirnar í New York, Alþjóðastofnunin 
í Genf, París, Sameinuðu þjóðirnar í Róm og Vín.

2.1.4 ICELAND.ORG
Vefsíðunni www.iceland.org eða Gateway to Iceland er haldið úti af utanríkisráðuneytinu þar 
sem eru beinir tenglar á sendiráðin, ræðismannaskrifstofurnar og fastanefndirnar.

2.2 UTANRÍKISRÁÐUNEYTIÐ

2.2.1 ALÞJÓÐA- OG ÖRYGGISSVIÐ
Eftirfarandi svið heyra hér undir: Skrifstofa þróunarsamvinnu, skrifstofa alþjóðamála, 
íslenska friðargæslan, varnarmálaskrifstofan, skrifstofa þjóðréttarfræðings, auðlinda- 
og umhverfisskrifstofa og skrifstofa öryggisáætlana. 

2.2.2 VIÐSKIPTASVIÐ
Eftirfarandi svið heyra hér undir: Skrifstofa Evrópumála, skrifstofa ferðamála- og 
viðskipta þjónustu, skrifstofa viðskiptasamninga og skrifstofa upplýsinga og mennin-
garmála.

Skrifstofa ferðamála- og viðskiptaþjónustu
Undir skrifstofu ferðamála- og viðskiptaþjónustu heyra ýmis verkefni er tengjast kynn-
ingarmálum Íslands. Þjónusta viðskiptafulltrúanna heyrir meðal annars undir þessa 
s krifstofu. 

Viðskiptafulltrúar
Viðskiptafulltrúarnir eru í 9 sendiráðum en tveir eru í Kína þar sem sérstakur ferða-
þjónustufulltrúi hefur aðsetur. Samtals eru þetta því 10 viðskiptafulltrúar. Samstarfs-
samningur er við Útflutningsráð um þjónustu viðskiptafulltrúanna við íslensk fyrirtæki. 
Viðskiptafulltrúarnir eru í eftirfarandi löndum: Danmörku, Bretlandi, Þýskalandi, 
F rakklandi, Indlandi, Bandaríkjunum, Kína, Rússlandi og Japan.

Skrifstofa upplýsinga- og menningarmála
Fer með ýmis kynningarmál er tengjast upplýsinga- og menningarmálum. Meðal annars 
fara um 4 m.kr. í styrki en því tilviðbótar eru 6 m.kr. settar í markaðssjóð lista og menn-
ingar sem er sameiginlegur sjóður með menntamálaráðuneytinu. Fjallað verður nánar 
um þann sjóð í kafla 8.5. 

Einnig eru ýmis sérverkefni og landkynningarverkefni m.a.: 

Iceland on the Edge
Íslandskynningin Iceland on the Edge er haldin í Brussel í Belgíu frá febrúar og fram í júní 
2008. Undirbúningur að verkefninu hefur staðið yfir í tvö ár. Dagskrá hátíðarinnar snýr að 
viðamikilli íslenskri menningardagskrá sem unnin hefur verið í samstarfi við BOZAR, 
stærstu menningar- og listamiðstöð Belgíu, og Ancienne Belgique, eitt vinsælasta tón-
listarhús Brussel á sviði popp- og rokktónlistar. Jafnframt þessu eru íslenskir viðburðir á 
ýmsum sviðum undir formerkjum Iceland on the Edge, s.s. á sviði ferða-, ráðstefnu-, 
orku- og alþjóðamála. Markmið hátíðarinnar er að efla ímynd Íslands á alþjóðavettvangi. 
Ríkisstjórnin stendur að baki hátíðinni í samvinnu við Ferðamálastofu, Reykjavíkurborg og 
Útflutningsráð. Portus, Icelandair og Icelandair Cargo eru samstarfsaðilar verkefnisins 
en Landsbankinn er máttarstólpi hennar. 

Verkefnið er unnið af sendiráðinu í Brussel í samstarfi við ráðuneytin, stofnanir (Ferða-
málastofu, Útflutningsráð og Reykjavíkurborg) og fyrirtæki (Portus, Icelandair, Icelandair 
Cargo og Landsbankann). Utanríkisráðuneytið leggur 7 m.kr. í þetta verkefni en síðan er 
sótt í ákveðna styrki fyrir um 4 m.kr. þannig að í heildina eru lagðar til 11 m.kr. í verkefnið. 
Iðnaðarráðuneytið leggur til 7 m.kr. en menntamálaráðuneytið leggur einnig til fjármagn 
en ekki liggur ljóst hversu mikið það verður. Heildarkostnaður af verkefninu er að minnsta 
kosti 45-50 m.kr. 

Önnur verkefni, sem eru á döfinni, eru Heimssýningin í Sjanghæ 2010 og bókakynningin í 
Þýskalandi 2011. 

2.2.3 ÞRÓUNARSAMVINNUSTOFNUN ÍSLANDS
Þróunarsamvinnustofnun Íslands (ÞSSÍ) er sjálfstæð ríkisstofnun sem heyrir undir utan-
ríkisráðuneytið. Hún var stofnuð með lögum árið 1981 og er ætlað að vinna að tvíhliða 
samstarfi Íslands við þróunarlönd. Áhersla er lögð á samvinnu við þau lönd þar sem lífs-
kjörin eru lökust og er aðstoðin einkum veitt á þeim sviðum þar sem Íslendingar búa yfir 
sérstakri þekkingu og reynslu. 

2.2.4 ICELAND.IS
Vefsíðunni www.iceland.is er haldið úti af utanríkisráðuneytinu með helstu upplýsingum 
um Ísland, náttúruna, samfélagið og fólkið ásamt tengingum á aðrar síður tengdar 
Í slandi.

3.0 Samgönguráðuneytið
Stofnanir, sem heyra undir samgönguráðuneytið, eru meðal annars Flugmálastjórn Íslands, 
Flugstoðir, Póst- og fjarskiptastofnun og rannsóknarnefnd flugslysa. Samgönguráðuneytið 
er samstarfsaðili að verkefninu og vefsíðunni www.culture.is sem fjallað verður um síðar. 
Ljóst er að breytingar urðu á viðkomu samgönguráðuneytisins að ímyndarmálum með 
tilfærslu ferðamála um áramótin 2008 yfir til iðnaðarráðuneytisins.

4.0 Viðskiptaráðuneytið
Stofnanir, sem heyra undir viðskiptaráðuneytið, eru meðal annars Fjármálaeftirlitið, 
Neytenda stofa og Samkeppniseftirlitið.Hér er fjallað sérstaklega um Fjármálaeftirlitið.

4.1 FJÁRMÁLAEFTIRLITIÐ
Fjármálaeftirlitið leggur áherslu á að hafa jákvæð áhrif á þróun markaðarins og stuðla að 
traustri fjármálastarfsemi á Íslandi með tilliti til ört vaxandi markaðar og alþjóðavæðingar, 
halda úti fréttum og fréttabréfi á ensku um íslenska fjármálamarkaðinn sem erlendar frétta-
veitur hafa meðal annars aðgang að. Vefsíða Fjármálaeftirlitsins er www.fme.is.  

5.0 Iðnaðarráðuneyti
Stofnanir, sem heyra undir iðnaðarráðuneytið, eru meðal annars Einkaleyfastofan, 
Nýsköpunar miðstöð Íslands, Impra, Byggðastofnun, Ferðamálastofa og Fjárfestingarstofa 
(starfar innan Útflutningsráðs og verður fjallað sérstaklega um hana í kafla 9.1). 

Iðnaðarráðuneytið leggur til 7 m.kr. í Íslandskynninguna Iceland on the Edge í Brussel í 
Belgíu sem fjallað er sérstaklega um í kafla 2.2.2.

5.1 SKRIFSTOFA IÐNAÐARMÁLA
Skrifstofa iðnaðarmála sér um almenn iðnaðarmál, orkufrekan iðnað, nýsköpun og byggða-
mál.

5.2 SKRIFSTOFA FERÐAMÁLA
Skrifstofa ferðamála sér um eflingu vaxtar og nýsköpunar í íslenskri ferðaþjónustu og stefnu-
mótun í samstarfi hins opinbera við einkaaðila á sviði ferðamála. Skrifstofan sér um sam-
skipti við Ferðamálastofu en hún ber ábyrgð á gerð ferðamálaáætlunar sem nú gildir fyrir 
árin 2006 til 2015, gerð lagafrumvarpa, reglugerða og endurskoðun laga um ferðamál. 

5.2.1 FERÐAMÁLASTOFA
Starfssemi Ferðamálastofu er hægt að skipta í þrennt:

Útgáfa leyfa, skráning á starfsemi og eftirlit með að skilyrðum fyrir þeim sé • 
fullnægt.

Þróunar-, gæða- og skipulagsmál ferðaþjónustu, þ.e. framkvæmd markaðrar • 
ferðamálastefnu, samræming umhverfis- og fræðslumála, miðlun upplýsinga, 
svæðisbundin þróun og alþjóðlegt samstarf.

Markaðs- og kynningarmál ferðaþjónustu í samræmi við ákvörðun ráðherra hverju • 
sinni.

Ferðamálastofa sér einnig um framkvæmd á samningi um Ráðstefnuskrifstofu Íslands. 

Ferðamálastofa er með 379,6 m.kr. á fjárlögum frá iðnaðarráðuneytinu en hún fluttist um 
áramót 2008 yfir frá samgöngumálaráðuneytinu. Af fjárlögum fara um 164,7 m.kr. til land-
kynningarskrifstofa. Þar til viðbótar eru liðirnir Markaðssókn í íslenskri ferðaþjónustu 
30,0 m.kr. og Markaðssetning Íslands í Norður-Ameríku (Iceland Naturally) 48,5 m.kr. Alls 
458,1 m.kr. Vefsíða Ferðamálastofu er www.visiticeland.com og www.icetourist.is. 

Landkynningarskrifstofur erlendis

Sjá Ferðamálastofu - fær 164,7 m.kr. af því fé sem Ferðamálastofa fær skv. fjárlögum. Skrif-
stofurnar eru í New York, Frankfurt og Kaupmannahöfn.

Markaðssókn í íslenskri ferðaþjónustu

Sjá Ferðamálastofu - fær 30 m.kr. af því fé sem Ferðamálastofa fær skv. fjárlögum.

Markaðssetning Íslands í Norður-Ameríku

Sjá Ferðamálastofu - fær 48,5 m.kr. af því fé sem Ferðamálastofa fær skv. fjárlögum. Hér er 
um verkefnið Iceland Naturally að ræða sem fjallað verður sérstaklega um í kafla 13.

6.0 Sjávarútvegs- og landbúnaðarráðuneytið
Stofnanir sem heyra undir ráðuneytið: Fiskistofa, Hafrannsóknarstofnun, Hagþjónusta land-
búnaðarins, Matvælastofnun, Matís ohf. Skrifstofa rannsóknarstofnana atvinnuveganna, 
Veiðimálastofnun og Verðlagsstofa skiptaverðs.

Ráðuneytið veitir Bændasamtökunum 115 m.kr. í óskilgreind þróunar- og markaðsverkefni 
(m.a. Iceland Naturally sem fjallað er um í kafla 13) auk þess að veita 25 m.kr. í átak í hrossa-
rækt (á fjárlögum).

6.1 AVS - AUKIÐ VIRÐI SJÁVARFANGS
AVS rannsóknasjóður veitir styrki til rannsóknaverkefna sem auka verðmæti sjávarfangs og 
tekur á öllum þáttum sjávarútvegs og fiskeldis, þar á meðal kynningarmálum. Sjóðurinn 
hefur u.þ.b. 350 m.kr. til umráða. En hámarksstyrkir á ári til fyrirtækja eru 8 m.kr.

6.2 ÁBYRGÐ Í MÁLEFNUM SJÁVARÚTVEGS/ RESPONSIBLE 
FISHERIES
Upplýsingaveita sjávarútvegsráðuneytisins er liður í kynningu á íslenskum sjávarútvegi 
og fjallar um fjölmarga þá þætti sem tengjast þessum stefnumiðum. Vefsíða veitunnar er 
www.fisheries.is. 

6.3 ÞRÓUNARVERKEFNI Í HROSSARÆKT
Árlega 25 milljónir - af því fer hluti í markaðsnefnd íslenska hestsins.

6.3.1 MARKAÐSNEFND ÍSLENSKA HESTSINS
Markaðsnefnd íslenska hestsins veitir styrki sem samgönguráðuneytið, utanríkisþjónustan 
og Útflutningsráð Íslands koma einnig að. Styrkúthlutanir eru í umsjón Útflutningsráðs.

6.4 FRAMLEIÐNISJÓÐUR LANDBÚNAÐARINS
Hlutverk framleiðnisjóðs landbúnaðarins er að veita styrki og lán til framleiðniaukningar og 
hagræðingar í landbúnaði og atvinnurekstrar á bújörðum. Styrkirnir eru veittir til rannsókna 
og framkvæmda er miða að lækkun framleiðslu- og dreifingarkostnaðar, svo og til fram-
kvæmda er stefna að því að samræma landbúnaðarframleiðsluna þörfum þjóðfélagsins 
miðað við markaðsaðstæður innan lands og utan á hverjum tíma. Lán og styrki úr sjóðnum 
má meðal annars veita til einstakra bænda, vinnslustöðva, ræktunarsambanda og vísinda-
stofnana. Sjóðurinn er um 160 m.kr. fyrir árið 2008 (á fjárlögum). Sjóðurinn styrkir verkefnið 
Áform sem fjallað er um í kafla 11.1.

7.0 Fjármálaráðuneytið
Kvikmyndamiðstöð Íslands er sameiginlegt verkefni menntamálaráðuneytis, fjármálaráðu-
neytis og samtaka í íslenskri kvikmyndagerð og er fjallað sérstaklega um hana í kafla 8.2.

8.0 Menntamálaráðuneytið
Menntamálaráðuneytið hýsir eftirfarandi sjóði sem tengjast Kynningarmiðstöð íslenskrar 
myndlistar, Kvikmyndamiðstöð Íslands, Tónlistarsjóði menntamálaráðuneytisins, Bók-
menntasjóði og Markaðssjóði listar og menningar.

Náið samstarf er við utanríkisráðuneytið í ákveðnum verkefnum, sérstaklega við skrifstofu 
upplýsinga- og menningarmála. Menntamálaráðuneytið styður m.a. við verkefnið Iceland on 
the Edge sem nefnt var í kafla 2.2.2 en ekki liggur ljóst fyrir hve mikill stuðningurinn verður.

8.1 KYNNINGARMIÐSTÖÐ ÍSLENSKRAR MYNDLISTAR - CIA
Kynningarmiðstöð íslenskrar myndlistar er tengiliður íslensks myndlistarsamfélags við 
alþjóðlegan myndlistarvettvang. Kynningarmiðstöðin rennir stoðum undir samstarf inn-
lendra og erlendra listamanna með það að leiðarljósi að auka hróður íslenskrar myndlistar 
e rlendis. Menntamálaráðuneytið leggur til rekstrarfé, um 18 m.kr. á ári. Vefsíða miðstöð-
varinnar er www.cia.is.

8.2 KVIKMYNDAMIÐSTÖÐ ÍSLANDS
Starfssvið Kvikmyndamiðstöðvar Íslands (KMÍ) er tvíþætt: annars vegar eru veittir styrkir til 
leikinna kvikmynda og stutt- og heimildamynda úr Kvikmyndasjóði og hins vegar er verkum 
fylgt úr hlaði með því að aðstoða framleiðendur við að kynna verkefni sem styrkt hafa verið 
af KMÍ á kvikmyndahátíðum erlendis. Kvikmyndamiðstöð fær 71 m.kr. en 560 m.kr. eru í sjóði 
(á fjárlögum), samtals 631 m.kr. í almennan rekstur. Verkefnið er sameiginlegt verkefni 
menntamálaráðuneytis, fjármálaráðuneytis og samtaka í íslenskri kvikmyndagerð. 

8.3 TÓNLISTARSJÓÐUR 
Hlutverk tónlistarsjóðs er að efla íslenska tónlist og stuðla að kynningu á íslenskum tónlistar-
mönnum og tónsköpun þeirra. Sjóðurinn skiptist í tvær deildir, tónlistardeild og markaðs- og 
kynningardeild.Tónlistardeild veitir styrki til almennrar tónlistarstarfsemi, svo sem tónlist-
arflutnings, tónlistarhópa, tónlistarhátíða, rannsókna og skráningar á tónlist, varðveislu 
t ónlistar og annarrar tónlistarstarfsemi. Markaðs- og kynningardeild veitir m.a. styrki til 
markaðssetningar og kynningarverkefna í tengslum við íslenska tónlist og tónlistarmenn og 
til annarra verkefna sem miða að kynningu á íslenskri tónlist og tónlistarmönnum innan 
lands og erlendis. Menntamálaráðuneytið leggur 54 m.kr. í sjóðinn (á fjárlögum).

8.4 BÓKMENNTASJÓÐUR
Hlutverk bókmenntasjóðs er að efla íslenskar bókmenntir og bókaútgáfu. Hlutverk sitt rækir 
sjóðurinn með því að: a. styrkja útgáfu frumsaminna íslenskra skáldverka og vandaðra rita 
sem eru til þess fallin að efla íslenska menningu, b. styrkja útgáfu vandaðra erlendra bók-
mennta á íslenskri tungu, c. stuðla að kynningu á íslenskum bókmenntum hér á landi og 
erlendis og d. sinna öðrum verkefnum er falla undir verksvið stjórnar bókmenntasjóðs. 
Mennta málaráðuneytið leggur 50 m.kr. í sjóðinn (á fjárlögum). 

8.5 MARKAÐSSJÓÐUR LISTAR OG MENNINGAR
Menntamálaráðuneytið og utanríkisráðuneytið leggja 6 m.kr. hvort í sameiginlean markaðs-
sjóð árið 2008.

8.6 LISTAHÁTÍÐ REYKJAVÍKUR
Framlag á fjárlögum frá menntamálaráðuneytinu er 36 m.kr.

9.0 Útflutningsráð Íslands
Meginhlutverk Útflutningsráðs er að auðvelda íslenskum fyrirtækjum að selja vörur sínar, 
þjónustu og þekkingu erlendis. Það er gert meðal annars með skipulagningu viðskiptasendi-
nefnda, þátttöku í sýningum, upplýsingagjöf og skipulagðri fræðslu og ráðgjöf til fyrirtækja. 

Útflutningsráð er fjármagnað með markaðsgjaldi sem er 403,5 m.kr. árið 2008 af fjárlögum. 
Af þeirri fjárhæð er 14% varið til Fjárfestingarstofunnar eða 56,5 m.kr. en Fjárfestingar-
stofan er þar til viðbótar með 15,9 m.kr. á fjárlögum iðnaðarráðuneytisins. Auk þess selur 
Ú tflutningsráð þjónustu fyrir um 94 m.kr. samtals um 513,4 m.kr. Vefsíða Útflutningsráðs er 
www.utflutningsrad.is. 

Útflutningsráð sér um markaðsnefnd íslenska hestsins ásamt því að vera með samning við 
utanríkisþjónustuna um viðskiptafulltrúanna og ráðgjöf þeirra til fyrirtækja. 

Svokallaður átakssjóður Útflutningsráðs og viðskiptaþjónustu utanríkisráðuneytisins er 
sjóður til átaksverkefna í kynningarmálum með um 15 m.kr..

9.1 FJÁRFESTINGARSTOFA ÍSLANDS
Fjárfestingarstofan er rekin af Útflutningsráði Íslands og iðnaðarráðuneytinu. Fjárfesting-
arstofunni er ætlað að aðstoða og draga að hugsanlega fjárfesta til landsins og fer þar öflugt 
kynningarstarf fram. Fjárfestingarstofan fær 56,5 m.kr. af markaðsgjaldinu sem Útflutning-
sráð fær og þar til viðbótar 15,9 m.kr. á fjárlögum (frá iðnaðarráðuneytinu). Vefsíða Fjárfest-
ingarstofunnar er www.invest.is. 

9.1.1 FILM IN ICELAND
Film in Iceland er íslensk kvikmyndaumboðsskrifstofa sem rekin er af Fjárfestingastofunni, 
Útflutningsráði og iðnaðarráðuneytinu. Verkefni skrifstofunnar er að kynna Ísland sem væn-
legan tökustað þar sem helsti sölupunkturinn er 14% endurgreiðsla af tökukostnaði kvik-
mynda og sjónvarpsþátta á Íslandi. Vefsíða Film in Iceland er www.filminiceland.is.

10.0 Útflutningsskrifstofa íslenskrar tónlistar 
Útflutningsskrifstofa íslenskrar tónlistar er upplýsinga- og kynningarvettvangur tónlistar 
sem var stofnaður árið 2006. Skrifstofan fær 5 m.kr. frá tónlistarsjóði menntamálaráðuneyti-
sins, 2,5 m.kr. frá iðnaðarráðuneytinu, 2,5 m.kr. frá utanríkisráðuneytinu, 2,5 m.kr. frá 
Samtóni, og 5 m.kr. frá Landsbankanum, samtals 17,5 m.kr. í fast framlag í 3 ár 
(2006-2008).

Þessu til viðbótar veitir Útflutningsráð skrifstofuaðstöðu og umsjón með bókhaldi auk þess 
sem ákveðin samtarfsverkefni hafa verið styrkt. Vefsíða Útón er www.imx.is.

11.0 Bændasamtök Íslands
Sjávarútvegs- og landbúnaðarráðuneytið lætur Bændasamtökunum í té í óskilgreind 
þ róunar- og markaðsverkefni, um 115 m.kr. á fjárlögum.

11.1 ÁFORM
Áform er átaksverkefni sem sett var á laggirnar í kjölfar samþykktar laga nr. 27/1995, um 
framleiðslu og markaðssetningu vistvænna og lífrænna afurða. Verkefnið hefur m.a. með 
höndum vöruþróun og sölu íslenskra afurða undir merkjum hollustu, hreinleika og sjálf-
bærrar þróunar á innlendum og erlendum mörkuðum. Landbúnaðarráðuneyti skipar stjórn 
verkefnisins en verkefnisstjóri hefur aðstöðu hjá Bændasamtökum Íslands. 

Verkefnið hefur fengið um 125 m.kr. frá framleiðnisjóði landbúnaðarins til sérstaks markaðs-
verkefnis til að fylgja eftir þeim árangri sem verkefnið hefur náð á undanförnum árum. 

12.0 Hönnunarvettvangur
Hönnunarvettvangur var settur á stofn í maí 2005. Hlutverk vettvangsins er að kynna og efla 
alla íslenska hönnun og koma á öflugu neti samstarfsaðila í verkefnum þar sem nýsköpun og 
samkeppnishæfni í íslensku atvinnulífi er höfð að leiðarljósi. Samhliða því að sýna fram á 
efnahagslegan ávinning þá mun Hönnunarvettvangur einnig taka tillit til sambands h önnunar 
við samfélags- og menningarleg gildi.                                        e 

Að baki Hönnunarvettvangi standa iðnaðar- og viðskiptaráðuneytið, Samtök iðnaðarins, 
Ú tflutningsráð, Nýsköpunarmiðstöð Íslands, Reykjavíkurborg og Form Ísland. Hönnunar-
vettvangur var lagður niður í upphafi árs 2008 og Hönnunarmiðstöð stofnuð. 

13.0 Iceland Naturally
Iceland Naturally er sameiginlegt markaðsverkefni ferðþjónustu, viðskipta og stjórnvalda 
sem ætlað er að auka eftirspurn eftir íslenskum vörum, m.a. frosnum sjávarafurðum, vatni, 
landbúnaðarvörum og ferðaþjónustu á Norður-Ameríkumarkaði. Samningur um verkefnið 
er til 31. desember 2008. Ferðamálastofa leggur til 48,5 m.kr. (sjá kafla 4.2.1) en ræðismanna-
skrifstofan í New York og Ferðamálastofa í Frankfurt tengjast einnig verkefninu.

Gert er ráð fyrir að árlegu framlagi, einni milljón Bandaríkjadala á ári, til Iceland Naturally og 
er framlag ríkisins um það bil 70% fjárins en fyrirtækin leggja fram 30%. Gert er ráð fyrir að 
þessir fjármunir standið straum af auglýsingum, fjölmiðlaherferð, viðburðum og kynningum 
í einstökum borgum sem og kynningu á einstökum fyrirtækjum í verslunum og á veitinga-
húsum. Reglubundnar markaðsrannsóknir verða síðan gerðar til að meta áhrif verkefnisins.

Verkefnið hefur einnig farið af stað í Evrópu með færri fyrirtækjum. En þar eru 600.000 evrur 
lagðar fram upp í kostnað fyrirtækjanna. Iceland Naturally vörumerkinu og verkefninu er 
ætlað að standa fyrir kjarna Íslands það er hreinleikann og óspilltu náttúruna (purity and 
unspoiled natural environment). 

Í Norður-Ameríku eru samstarfsfyrirtækin Reyka Vodka, Glitnir, Blue Lagoon, 66 North, 
I celand Spring, Búnaðarsamtökin, Icelandic USA inc., Icelandair, Leifur Eiríksson – flug völlur 
og Icelandic Glacial. 

Í Evrópu eru samstarfsfyrirtækin Icelandair, Iceland Spring, Blue Lagoon og Leifur Eiríksson 
– flugvöllur. 

Vefsíður verkefnisins eru www.icelandnaturally.com, www.icelandnaturally.co.uk,  
w ww.islandenaturellement.fr og www.islandnatuerlich.de 

14.0 Svæðisbundin markaðssetning
14.1 REYKJAVÍKURBORG
Reykjavíkurborg rekur Höfuðborgarstofu en markmið Höfuðborgarstofu er að standa að 
kynn ingar- og markaðsmálum tengdum ferðamálum og rækta hlutverk Reykjavíkur sem 
höfuð borgar. Höfuðborgarstofa sér einnig um svokallaðar þekkingarheimsóknir. Vefssíða 
Höfuð borgarstofu er www.visitreykjavik.is.

14.2 MARKAÐSSTOFUR OG SÉRVERKEFNI
Mismunandi er hvernig markaðsstofur á landsbyggðinni eru starfsræktar og hvert hlutverk 
þeirra er. Þrjár markaðsstofur eru starfræktar auk ýmissa sérverkefna. 

Markaðsstofa Vestfjarða
Ætlunin er að markaðssetja Vestfirði sem heild, s.s. með vefssíðu, móttöku fjölmiðla, 
bækling um o.fl. Hún er sjálfseignarstofnun frá árinu 2007. 9,5 m.kr.framlag stofnfélaga fer í 
laun og rekstur á skrifstofu. Sveitarfélögin greiða 7 m.kr. árlega. Ferðamálasamtök Vest-
fjarða leggja til 1 m.kr. og Fjórðungssambandið 1,5 m.kr. Vefsíðan er www.westfjords.is.

Markaðsstofa Norðurlands
Ætlunin að markaðssetja allt Norðurland sem heild en stofan er með heimasíðu, farið er á 
sýningar, gefnir út bæklingar og tekið á móti fjölmiðla og ferðaskrifstofufólki. Ársvelta er um 
28-30 m.kr. Sveitarfélögin greiða um 14 m.kr. á ári. Fjárlaganefnd leggur til 5 m.kr. í ár. 
Ferðamálasamtökin leggja fé í stofuna og greiða ferðamálafyrirtæki um 1,8 m.kr. á ári. Vef-
síðan er www.northiceland.is. 

Markaðsstofa Austurlands
Ætlunin að markaðssetja allt Austurland en gefnir eru út bæklingar, settir upp viðburðir, 
þjónustuskrá, o.fl. Ársveltan er um 32 m.kr. með upplýsingamiðstöðinni sem fær tekjur sínar 
mest af tjaldsvæðinu. Sveitafélagið leggur til 7 m.kr. og ferðamálafyrirtæki greiða 30.000 kr., 
samtals um 2 m.kr. á ári. Þau hafa fengið 3 m.kr. á fjárlögum. Vefsíðan er www.east.is.

Vesturland – All Senses Group
All Senses Group – klasaverkefni 23 ferðaþjónustufyrirtækja á svæðinu þar sem markmiðið 
er að markaðssetja svæðið undir hattinum All Senses Awoken. Engin markaðsstofa er á 
svæðinu en mikill áhugi er fyrir því að stofna slíka stofu.

Markaðsstofa Suðurlands
Ekki er búið að stofna hana formlega en hún er í bígerð. Vefsíðan er www.south.is.

Suðausturland – Í ríki Vatnajökuls
Í ríki Vatnajökuls – klasaverkefni fyrirtækja á Suðausturlandi sem markaðssetja sig undir 
formerkjum verkefnisins WOW! 

VIÐAUKI 6
ÍMYNDARMÓDEL - ÍSJAKINN
Innri ímynd Íslands byggist á því sem þjóðin telur sig standa fyrir, þ.e. hver eru einkenni 
þjóðarinnar, hvað einkennir hana öðru fremur og hvar liggja framtíðarmöguleikar Íslands. 
Þarna þarf að draga saman helstu upplýsingar sem liggja fyrir og móta og finna kjarna og 
sérkenni Íslands. Upplýsingarnar úr rýnihópunum og hringborðsumræðunum ásamt um-
ræðum nefndar voru lagðar til grundvallar við greiningu á innri ímynd Íslands. Upplýsing-
unum var safnað saman í ímyndarmódel sem ber heitið Ísjakinn. Ákveðið var að aðlaga 
módelið að verkefninu og er niðurstöðunum úr upplýsingaöfluninni safnað saman í eftir-
farandi flokka til greiningar: uppruna, samfélag, persónuleikaeinkenni, afrek/árangur, eigin-
leika/eignir, kjarna og sérkenni eins og sést á myndinni hér fyrir neðan.

Ísjakinn er vel þekkt ímyndarmódel bæði á Íslandi og erlendis og hefur verið notað með 
góðum árangri við mótun ímyndarstefnu fyrirtækja. Módelið er upphaflega frá auglýsinga-
stofunni Lowey Group í Bretlandi og hefur Hvíta húsið beitt því bæði fyrir íslensk og alþjóðleg 
fyrirtæki. Nafnið á módelinu er dregið af því að líkt og með ísjaka er aðeins lítill hluti þess 
sjáanlegur á yfirborðinu. Það á vel við þegar fjallað er um mótun ímyndarstefnu þar sem sá 
hluti, sem á að móta hana, liggur í undirstöðunni og er oft ekki sjáanlegur. Undirstaðan er 
allir eiginleikar og einkenni jakans sem heild, í þessu tilfelli er land og þjóð. Ákveðið var að 
aðlaga módelið að verkefninu og er niðurstöðunum úr upplýsingaöfluninni safnað saman í 
eftirfarandi flokka til greiningar: uppruna, samfélag, persónuleikaeinkenni, afrek/árangur, 
eiginleika/eignir, kjarna og eiginleika.

Uppruni
Landnámsmennirnir komu hingað í leit að frelsi og betri lífsskilyrðum. Þjóðin bjó lengstum 
við kröpp kjör en þegar hún fékk frelsi og sjálfstæði tók hún stökk frá því að vera þróunarland 
til þess að verða ein ríkasta þjóð í heimi á innan við öld. Íslendingar eru dugleg og stolt þjóð, 
mótuð af lífsbaráttu í harðbýlu landi. Mikilvægasti menningararfur Íslendinga, íslenskan, lifir 
í máli þjóðarinnar og í bókmenntum hennar.  

Stikkorð úr upplýsingaöfluninni: Útrás, leit að betra lífi og frelsi, forvitni,víkingar, ævintýraþrá, 
þrautseigja, lifum af þrátt fyrir allt, þrjóska, þvermóðska, sköpunarkraftur, nauðsynlegur til að lifa 
af, náttúruvætti, skjaldarmerkið, þjóðsögurnar, sjálfstæði/frelsi, óþol gagnvart yfirvaldi, agaleysi, 

brotist undan oki, sterk lýðræðishefð, Alþingi, sagnaarfur fornritanna og 50 ára stökk frá því að vera 
þróunarland til þess að verða ríkasta þjóð í Evrópu.

Dæmi um svör úr hópunum þessu tengdu:
 „Síðan í gegnum allar náttúruhamfarirnar, móðuharðindin og svona. Lífsbaráttan hefur 
gert okkur svona öfluga og villta.“

„Já, kannski bara menningin og sagan sem liggur eftir okkur og er búin að vera með 
okkur í 1000 ár. Eins og fornbókmenntirnar. Þetta eru alla vegan hlutir sem ég er stolt 
af. Það er náttúrlega mjög þekkt erlendis.“

„Við höfum tekið 200 ára sögu annarra á 50 árum. Við höfum komið mjög hratt inn í 
nútímann.“

Samfélag
Ísland er frjálslegt lýðræðissamfélag, mannréttindi eru vel virt og velferð ríkir. Jöfnuður, lítil 
stéttaskipting og sterk félagsleg tengsl einkenna samfélagið. Samfélagið er öruggt og 
friðsælt.

Stikkorð úr upplýsingaöfluninni: Velferð, stéttleysi, jöfnuður, mannréttindi, jafnrétti, öryggi, 
friðsemd gagnvart öðrum þjóðum, lítil spilling, gegnsæi, stuttar boðleiðir, tengslanet, almenn 

velmegun, lífsgæði, umhverfisvænt samfélag, sterk fjölskyldutengsl, sterk samhyggð (sérstaklega í 
áföllum), hraði og lífsgæðakapphlaup, frelsi – athafnafrelsi og félagslegt frelsi, stéttleysi enn þá, 

friðsamt samfélag, stuttar boðleiðir í stjórnsýslu – gott aðgengi, pólitískur stöðugleiki, lítil spilling, 
frumkvöðlaandi, friður (enginn her),víðátta, öryggi, tækifæri og smæðin.

Dæmi um svör úr hópunum þessu tengdu:
„Allir hafa aðgengi að menntun og heilbrigðisþjónustu. Menntun númer 1.“

„Smæð þjóðarinnar er styrkleiki, stuttar boðleiðir.“

 „Nándin er mikil – forsetinn tekur puttaferðalang upp í.“

 „Erum kraftmikil þjóð, vel menntuð og hér ríkir mannréttindi á öllum sviðum (jafnrétti 
o.s.frv.)“

„Mér finnst gott að vera Íslendingur því við tökum þátt í samfélaginu, kjósum í kosn-
ingum, syngjum í kór og förum í leikhús. Okkar þátttaka í mannlífinu er svo góð. Lítum 
á okkur sem hluta af heildinni.“

Persónuleikaeinkenni
Íslendingar eru duglegir, áræðnir og úrræðagóðir. Þeir eru frjálsleg náttúrubörn og sterkur 
sjálfstæðisvilji einkennir þá. 

Stikkorð úr upplýsingaöfluninni: Býr yfir miklum drifkrafti, frek, áræðin, úrræðagóð, agaleysi – 
á byrgðarleysi –„þetta reddast“, „Effectively crazy“, sterkur sjálfstæðisvilji, full sjálfstrausts, kraft-
miklir, seigir, þrjóskir, frekir, fljótir að gleyma, duglegir, óhræddir, „þetta reddast“, skemmtilegir, 
stórhuga, framtakssanir, metnaðarfullir, forvitnilegir, mikill drifkraftur, skrítnir, búa yfir aðlögu-
narhæfni, búa yfir sjálfsbjargarviðleitni, frakkir, lifa hratt, ákveðnir, vinnusamir, fallegir, jákvæðir, 
bjartsýnir, kjarmikilir, hjálpsamir, frjálslegir, ósérhlífnir, opnir, nýjungagjarnir, sjálfstæðir, stoltir, 
sjálflægir, fastir í lífsgæðakapphlaupinu, hrokafullir, lokaður, eiginhagsmunaseggir, kunna ekki að 

drekka, góðir með sig, gráðugir, sjálfselskir, stressaðir, agalausir, kærulausir, sigurvilji, kröfu-
harðir, spennandi, láta ekkert stoppa sig, skemmtilegir þverhausar, veðrið, óþolinmóð, skorpufólk, 

kraftur, sveigjanleiki, æðruleysi, sköpunarkraftur, yfirborðskennd, náttúrubörn, trúum því að við 
getum allt, frjálslegur, vinnur mikið, hvatvís, bjartsýnismaður.

Dæmi um svör úr hópunum þessu tengdu:
„Það er kannski kostur að vera ákveðinn og yfirleitt komumst við nú þangað sem við 
ætlum okkar. Bara eins og maður sér í viðskiptalífinu í dag. Að við látum ekkert stoppa 
okkur og það er náttúrlega einkennismerki okkar.“

„Svo er ríkjandi í Íslendingum að þeir fara svo óhræddir í hlutina því að þeir eru svo 
sann færðir um að það „reddist“. Enda þetta „reddast“ alltaf. Einhvern veginn.“

„Þetta líka dálítið að Íslendingar eru svo fljótir að taka ákvörðun. Kannski að lifa við 
óblíð náttúruöfl og veðurfar og geta þurft að taka ákvarðanir fljótt.“

Eiginleikar/Eignir
Einstök náttúran, auðlindir hennar og hreinleiki, öruggt og friðsamt lýðræðissamfélag byggt 
á frelsi og virðingu fyrir mann réttindum. Öflugt atvinnulíf, driffkrafturinn og hæfni fólksins í 
landinu.

Stikkorð úr upplýsingaöfluninni: Auðlindir: hrein orka, fiskurinn, óspillt náttúra (kyrrð), mann-
auður: óbeislaður mannauður, góð enskukunnátta, fæðingartíðni há (2,1), hátt menningar- og 

mennta stig, umhverfi: rými – atvinnurými, laga- og viðskiptaumhverfi hagstætt, öflugt lífeyriss-
jóðakerfi, stuttar boðleiðir í stjórnsýslu – gott aðgengi, samstarf: norrænt samstarf, alþjóðlegt sam-

starf, þróunarhjálp, virk innan Sameinuðu þjóðanna, friður – herleysi, öruggt samfélag, jafnrétti, 
sjálfbær þróun, hreint loft, pólitískur stöðugleiki, smæð, einfaldleiki, gegnsæi, orkunýting, kraftur 
og dugnaður fólksins, náttúran, vatnið, tækniþekkingu, hugviti, hreinum náttúruafurðum, menning 
og listir, öflugt menntakerfi, ekkert atvinnuleysi, öryggi, frelsi, stuttar boðleiðir,lítil spilling, stöðu-

gleiki, velferðasamfélag, viðskiptatækifæri, mannréttindi.

Dæmi um svör úr hópunum þessu tengdu:
„Ég er með vatnið og náttúran og loftið og smæðin. Öryggiskennd.“

„Þetta er bara ótrúlega fallegt land og maður er stoltur af því.“

„Það er held að sé einmitt þetta frelsi og friður sem hefur ríkt hérna.“

Afrek/árangur
Sjálfstæðisbarátta lítillar þjóðar og það afrek að brjótast úr sárri fátækt til þess að verða 
ein af ríkustu þjóðum heims er Íslendingum ofarlega í huga sem mikilvægasta afrek 
þjóðarinnar. 

Stikkorð úr upplýsingaöfluninni:

Fyrsti kvenforseti í heimi, Vigdís Finnbogadóttir, fyrsta þjóðþing í heimi, fornritin, fallegar konur og 
sterkir menn, framlag til alþjóðamenningarsamfélagsins: Björk, Sigurrós, Ólafur Elíasson, Halldór 

Laxness, Erró, Arnaldur Indriðason, Vesturport, Yrsa Sigurðardóttir, Baltasar Kormákur, Eiður 
Smári, o.s.frv., gott heilbrigðiskerfi, öflugt menntakerfi, mesta atvinnuþátttaka kvenna í heiminum, 
frumkvæði og sigur í þorskastríðunum, sjálfstæðisbaráttan 1874 – 1918 – 1944, Jón Sigurðsson, að 

lifa af í harðbýlu landi, alþjóðavæddum íslenska viðskiptalífð á innan við 10 árum (útrásin), frá 
fátækustu þjóðum til þeirra ríkust á 50 árum, bein erlend fjárfesting – eigum mörg af stærstu fyrir-

tækjum í heimi, mesta sjálfbæra orkunýting í heimi, elstu karlar og næst elstu konur, efst á lífs-
gæðalista OCED, hamingjusömust í heimi, forysta í stýringu auðlinda.

Dæmi um svör úr hópunum þessu tengdu:
 „Þegar Vigdís Finnbogadóttir var kosin forseti. Það var mjög merkileg stund.“

„Kannski bara Jón Sigurðsson. Hann losaði okkur undan Danaveldi. Bara stór sigur 
fyrir okkur. Ég er viss um að við værum ekki svona vel stæð ef við hefðum ekki orðið 
svona sjálfstæð eins og við erum í dag.“

Kjarninn
Sú upplýsingaöflun sem farið hefur fram undanfarnar vikur leiddi í ljós mikla samstöðu 
þjóðarinnar um þessi einkenni. Fólk taldi frelsisþrá og athafnagleði hafa fylgt Íslendingum 
allt frá landnámi. Aðlögunarhæfni og þrautseigja eru talin Íslendingum í blóð borin og hafa 
gert þjóðinni kleift að lifa af í harðbýlu landi í nábýli við óblíð náttúruöfl. Þessi einkenni 
endurspeglist í mikilli sköpunargleði, óbilandi bjartsýni og trú á getu úrræðagóðra Íslend-
inga til að framkvæma hið ó gerlega. 

Íslendingar af báðum kynjum, á öllum aldri og úr ólíkum starfstéttum voru almennt sam-
mála um að kraftur og frelsi einkenndu jafnt fólk, atvinnulíf, menningu sem og náttúru þessa 
lands. Auk þess var það almennt mat að friður og öryggi væru verðmæt einkenni á íslensku 
samfélagi. Kannanir meðal erlendra ferðamanna hér á landi gefa einnig til kynna sams k onar 
upplifun þeirra af landi og þjóð. 

Kraftur og fjölbreytt fegurð íslenskrar náttúru er sögð endurspeglast í menningarlífi þjóðar-
innar og skapa henni sérstöðu. Kraftmikil atvinnusköpun, tjáningarfrelsi, öryggi og frelsi til 
athafna einkennir stjórnkerfi, samfélag og atvinnuhætti. Óbeisluð náttúruöflin eiga sér líka 
hliðstæðu í agaleysi og oft og tíðum djarfri og óútreiknanlegri hegðun Íslendinga. En þessa 
eiginleika ber ekki að hræðast því þeir hafa gegnt veigamiklu hlutverki í lífsbaráttu þjóðar-
innar. Þeim ber að fagna og þá ber að nýta. 

Nefndin leggur til að kjarninn í ímynd Íslands sé kraftur, frelsi og friður. Þetta eru lykilorð 
sem farsælt er að byggja á jákvæða og sanna ímynd af landi og þjóð. 

Sérkenni
Til viðbótar við þennan kjarna er nauðsynlegt að draga fram það sérkenni sem aðgreinir 
Í sland og Íslendinga frá öðrum þjóðum og aðrir geta ekki svo auðveldlega gert tilkall til. 
N áttúrulegur kraftur er sérkenni Íslands. Hann greinir land og þjóð frá öðrum og gefur 
Í slandi sérstöðu. Náttúrukraftar leika stórt hlutverk í lífi þjóðarinnar og auðlindir landsins 
eru til komnar þeirra vegna. Þjóðin er mótuð af lífsbaráttu í síbreytilegri náttúrunni. 
N áttúrulegur kraftur skýrir hvernig þjóðinni tókst að lifa af í harðbýlu landi, öðlast sjálfstæði, 
komast á topp lífskjaralista Sameinuðu þjóðanna og í hóp samkeppnishæfustu þjóða heims 
á nokkrum áratugum. 

Upplýsingaöflun á vegum nefndarinnar sýndi að Íslendingar segjast vera duglegir, bjartsýnir, 
áræðnir og búa yfir náttúrulegum krafti og frumkvæði sem einkennir atvinnulíf og menningu 
landsins. Náttúrulegur kraftur er aflið sem þjóðin nýtir til að tryggja hagsæld og byggja frjálst 
og friðsamt samfélag til framtíðar. 

Ímyndarkjarninn og sérkenni Íslands býður upp á margvíslega möguleika í markaðssetningu 
og kynningu á landinu, þjóðinni, menningunni og viðskiptatækifærum. Lagt er til að þau séu 
notuð sem grunnur en birtingarformið getur verið mismunandi eftir aðstæðum. Til dæmis 
falla slagorðin Iceland Naturally og Reykjavik Pure Energy vel að þessari hugmyndafræði. 
Möguleikarnir eru óteljandi og er það spennandi áskorun fyrir aðila í markaðs- og kynn-
ingarstarfi að finna þá tengingu sem best nýtist viðkomandi atvinnugrein eða verkefni. Til 
dæmis mætti nota Original Energy eða orðið Naturally (ísl. náttúrulega) sem forskeyti í 
vígorðum fyrir margvíslega starfsemi, s.s. naturally creative, naturally fresh, naturally safe, 
naturally green, naturally free, naturally solid o.s.frv.

VIÐAUKI 7
SKILABOÐASAFN - ÍSKRISTALLINN
Lokaferlið við mótun ímyndarstefnu er að prófa hugmyndafræðina á mismunandi markhópum 
og atvinnugreinum þar sem hún er skoðuð með tilliti til notkunarmöguleika innanlands og 
utan. Vinna þarf vandað skilaboðasafn (e. message house) í samvinnu við hagsmunaaðila þar 
sem lykilskilaboð eru mótuð fyrir meginþættina í samfélaginu sem hafa mest áhrif á ímynd 
Íslands. Hér fyrir neðan er dæmi um uppstillingu fyrir atvinnulíf sett upp í módelið 
Ískristallinn. 

